ԱՄՓՈՓԱԹԵՐԹ
«ԲՆԱԿԱՐԱՆՆԵՐԻ ԵՎ ԱՆՀԱՏԱԿԱՆ ԲՆԱԿԵԼԻ ՏՆԵՐԻ ԷՆԵՐԳԱԱՐԴՅՈՒՆԱՎԵՏ ՎԵՐԱՆՈՐՈԳՄԱՆ ԱՇԽԱՏԱՆՔՆԵՐԻ 
ՊԵՏԱԿԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ կադաստրի կոմիտե
	04.04.2022թ.

	
	NՍԹ/3293-2022

	Ի կատարումն ՀՀ վարչապետի 2022 թվականի ապրիլի 1-ի N04/03.67/10130-2022 հանձնարարականի՝ հայտնում ենք, որ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք: 
	Ընդունվել է ի գիտություն:
	

	2. ՀՀ տարածքային կառավարման և ենթակառուցվածքների նախարարություն
	04.04.2022թ.

	
	NԳՍ/22.1/8178-2022

	Հայտնում ենք, որ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» ՀՀ կառավարության որոշման նախագծի ու դրա հիմնավորման վերաբերյալ առաջարկություններ չունենք: 


	Ընդունվել է ի գիտություն:
	

	3. Աշխատանքի և սոցիալական հարցերի նախարարություն
	04.04.2022թ.

	
	NՄՆ//8872-2022

	Ի կատարումն ՀՀ փոխարչապետ Համբարձում Մաթևոսյանի հանձնարարականի՝ հայտնում եմ, որ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» ՀՀ կառավարության որոշման նախագծի վերաբերյալ ՀՀ աշխատանքի և սոցիալական հարցերի նախարարությունը դիտողություններ և առաջարկություններ չունի:
	Ընդունվել է ի գիտություն:
	

	4. Արդարադատության նախարարություն
	04.04.2022թ.

	
	N/27.3/14307-2022

	1. «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է կատարվել ՀՀ Սահմանադրության 146-րդ հոդվածին: Գտնում ենք՝ անհրաժեշտ է հստակեցնել նշված հոդվածի որ մասի հիման վրա է նախատեսվում Նախագիծն ընդունել: Բացի այդ,  «Էներգախնայողության և վերականգնվող էներգետիկայի մասին» բառերն անհրաժեշտ է նախատեսել չակերտների մեջ: 

2. Նախագծի 2-րդ կետի «բանկի հետ համատեղ» բառերն առաջարկում ենք փոխարինել «բանկին առաջարկել համատեղ» բառերով:

3. Նախագծի 3-րդ կետի համաձայն՝ սույն որոշումն ուժի մեջ է մտնում հրապարակմանը հաջորդող օրվանից, մինչդեռ՝ Նախագծի 1-ին կետով հաստատված հավելվածի (այսուհետ՝ Հավելված) 5-րդ կետի համաձայն՝ Ծրագրի շրջանակներում աջակցության տրամադրման գործընթացը մեկնարկում է սույն որոշման 2-րդ կետի համաձայն բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը Հայաստանի Հանրապետության կառավարության կողմից հաստատվելուց հետո՝ Վարկերի տրամադրման միջոցով: 

Նշվածը և «Նորմատիվ իրավական ակտերի մասին» օրենքի 13-րդ հոդվածի 4-րդ մասը հիմք ընդունելով՝ առաջարկում ենք Նախագծի ուժի մեջ մտնելու ժամկետը վերանայել, և որպես ուժի մեջ մտնելու ժամկետ սահմանել  ՀՀ կառավարության կողմից բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու վերաբերյալ որոշման ուժի մեջ մտնելու օրը:

4. Նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը՝ առաջարկում ենք Հավելվածի 1-4-րդ, 24-րդ, 25-րդ և 26-րդ կետերը, N 1 աղյուսակը հանել և նախատեսել Նախագծի հիմնավորման մեջ՝ նկատի ունենալով, որ դրանցով ըստ էության նախատեսվել են խնդիրներ, ֆինանսական գնահատում և ակնկալվող արդյունքներ:

5. Հավելվածի մի շարք կետերում առկա են հակասական կարգավորումներ, ինչի արդյունքում պարզ չէ՝ աջակցության ծրագրի նպատակը վարկերի տրամադրումն է, թե՝ տրամադրված վարկերի տոկոսադրույքների ֆինանսավորումը, մասնավորապես՝ Հավելվածի 6-րդ կետից բխում է, որ պետական աջակցությունը միայն վարկի տոկոսադրույքի ամբողջական կամ մասնակի ֆինանսավորումն է, մինչդեռ՝ Հավելվածի 5-րդ կետից բխում է, որ աջակցությունն իրականցվում է վարկերի տրամադրման միջոցով:
6. Հավելվածի 5-րդ կետում առաջարկում ենք ծրագրի շրջանակներում աջակցության տրամադրման գործընթացի մեկնարկումը պայմանավորել ոչ թե Հայաստանի Հանրապետության կառավարության կողմից բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատվելու հետ, այլ՝ դրա ուժի մեջ մտնելու հետ:

7. Հավելվածի 7-րդ կետի «Ծրագրի առաջին փուլն» բառերն անհրաժեշտ է փոխարինել «Ծրագիրն» բառով՝ նկատի ունենալով, որ Հավելվածով այլ փուլերի մասին կարգավորումներ չկան:

8. Հավելվածի 10-րդ կետում «վերանորոգման» բառից առաջ անհրաժեշտ է լրացնել «էներգաարդյունավետ» բառը՝ նկատի ունենալով Հավելվածի մյուս կարգավորումները:

9. Հավելվածի 12-րդ կետի «սուբսիդավորվում» բառն անհրաժեշտ է վերանայել՝ նկատի ունենալով Հավելվածի 5-րդ կետը, համաձայն որի ծրագրի շրջանակներում պետական աջակցությունը ցուցաբերվում է վարկի տարեկան տոկոսադրույքի ֆինանսավորմամբ:  Նույն դիտողությունը վերաբերում է Հավելվածի նույնանման կարգավորումներին: 

Միևնույն ժամանակ, նույն կետի «հետևյալ սահմանաչափերով,» բառերն անհրաժեշտ է հանել՝ նկատի ունենալով, որ նախատեսված ձևակերպմամբ սուբսիդավորման հստակ սահմանաչափեր սահմանված չեն:

10. Հավելվածի 12-րդ կետի 4-րդ ենթակետում և 14-րդ կետում «հիփոթեքային» բառն անհրաժեշտ է փոխարինել «վերանորոգման» բառով՝ նկատի ունենալով, որ ծրագիրը վերաբերում է բնակարանի (բնակելի տան) էներգաարդյունավետ վերանորոգման վարկերի տոկոսադրույքների ֆինանսավորմանը:

11. Հավելվածի 13-րդ կետի «տոկոսավճարի» բառն անհրաժեշտ է փոխարինել «տոկոսադրույքի» բառով:

12. Հավելվածի 16-րդ կետն ունի վերանայման կարիք՝ նկատի ունենալով, որ հստակ չէ, թե ինչ փուլերով է վարկը տրամադրվում, որ փուլն ինչ է ներառում: Բացի այդ, անհասկանալի է մինչև 5 մլն դրամ գումարով վարկերի դեպքում միանվագ գումարի տրամադրման վերաբերյալ կարգավորման նախատեսումը՝ նկատի ունենալով, որ ծրագիրը վերաբերում է վարկերի տոկոսադրույքի ֆինանսավորմանը:
13. Հավելվածի 17-րդ կետն անհրաժեշտ է վերանայել՝ նկատի ունենալով, որ Հավելվածի 11-րդ կետի համաձայն՝ Վարկը տրամադրվում է Հայաստանի Հանրապետության դրամով՝ առավելագույնը 120 ամիս ժամկետով, իսկ Հավելվածի 26-րդ կետից բխում է, որ ծրագիրն իրականացվելու է երեք տարվա կտրվածքով, հետևաբար 3 տարուց ավել ժամկետով տրամադրված վարկերի դեպքում տոկոսադրույքի ֆինանսավորման վերաբերյալ նման կարգավորումը՝ խնդրահարույց է:

14. Հավելվածի 17-րդ կետի 2-րդ ենթակետն ունի խմբագրման կարիք՝ նկատի ունենալով, որ սեփականության իրավունքն այլ անձանց անունով գրանցելն արդեն իսկ ենթադրում է օտարում:

15. Հավելվածի 18-րդ կետի 1-ին և 2-րդ ենթակետերով 15-րդ կետի 1-ին և 3-րդ ենթակետերին կատարված հղումն ունի վերանայման կարիք՝ նկատի ունենալով, որ նշված կետը ենթակետեր չունի, հետևաբար անհասկանալի է 18-րդ կետով նախատեսվող կարգավորման բովանդակությունը: 
16. Հավելվածի 22-րդ կետում պարզաբանման կարիք ունի ծրագրում ընդգրկված շահառուների թվի վերաբերյալ վարչական տեղեկատվություն հրապարակելու վերաբերյալ կարգավորումը՝ պարզ չէ, թե ինչ տեղեկատվություն է ենթադրում այն:
	Ընդունվել է:
Նախագծի նախաբանում կատարվել են առաջարկվող փոփոխությունները:

Ընդունվել է:

Նախագծի 2-րդ կետում կատարվել առաջարկվող փոփոխությունը:

Ընդունվել է:

Հաշվի առնելով, որ նախագծով աջակցության ծրագրի իրականացման կարգի ներկայացման համար նախատեսված ժամկետը՝ որոշումն ուժի մեջ մտնելու ժամկետ է սահմանվել որոշման 2-րդ կետի համաձայն մշակվելիք կարգը ՀՀ կառավարության կողմից հաստատվելու և ուժի մեջ մտնելուն հաջորդող օրը:
Ընդունվել է:
Նախագծի հավելվածի նախնական տարբերակի 1-4-րդ, 24-րդ, 25-րդ և 26-րդ կետերը, N 1 աղյուսակը հանվել և ներառվել են նախագծի հիմնավորման մեջ:
Ընդունվել է:

Նախագծի հավելվածի տարբեր կետերում տեղ գտած անճշտությունները շտկվել են:

Ընդունվել է:

Նախագծի հավելվածի 5-րդ կետում (ներկայումս՝ 1-ին կետ) կատարվել է առաջարկվող փոփոխությունը:

Ընդունվել է:

Նախագծի հավելվածի 7-րդ կետում (ներկայումս՝ 2-րդ կետ) կատարվել է առաջարկվող փոփոխությունը:

Ընդունվել է:

Նախագծի հավելվածի 10-րդ կետում (ներկայումս՝ 5-րդ կետ) կատարվել է առաջարկվող լրացումը:

Ընդունվել է:

Առկա անհամապատասխանություն ճշտելու նպատակով նախագծի ամբողջ տեքստում կիրառվել է սուբսիդավորում բառը:

Ընդունվել է:

Նախագծի հավելվածի 12-րդ կետի (ներկայումս՝ 7-րդ կետ) 4-րդ ենթակետում և  14-րդ կետում (ներկայումս՝ 9-րդ կետ) կատարվել են առաջարկվող փոփոխությունները:

Ընդունվել է:

Նախագծի հավելվածի 13-րդ կետում (ներկայումս՝ 8-րդ կետ) կատարվել է առաջարկվող փոփոխությունը:

Ընդունվել է:
Քննարկման արդյունքում նախագծի հավելվածի 16-րդ կետը հանվել է:

Ընդունվել է:

Նախագծի խմբագրման արդյունքում նշված դրույթները վերանայվել են:

Ընդունվել է:

Նախագծի խմբագրման արդյունքում նշված դրույթները հանվել են և պետք է սահմանվեն Ծրագրի իրականացման կարգով:

Ընդունվել է:

Նախագծի խմբագրման արդյունքում նշված դրույթները հանվել են և պետք է սահմանվեն Ծրագրի իրականացման կարգով:

Ընդունվել է:

Առաջարկի քննարկման արդյունքում նախագծի հավելվածի 22-րդ կետից (ներկայումս՝ 18-րդ կետ) հանվել է «վարչական» բառը:
	

	5. ՀՀ կենտրոնական բանկ
	Ստեցվել է էլ.փոստով:

	
	

	Հայաստանի Հանրապետության փոխվարչապետ Համբարձում Մաթևոսյանի 01.04.2022 թվականի թիվ 04/03.67/10130-2022 գրության համաձայն՝ Ձեզ ենք ներկայացնում ՀՀ կենտրոնական բանկի դիտարկումները «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ:
1. Կարևոր համարելով նման ծրագրերի իրագործումը ՀՀ-ում` այնուամենայնիվ, կարծում ենք, որ Նախագծի ներքո նախատեսվող վարկավորման ծավալներն ու շահառուների հնարավոր թվաքանակը գերագնահատված է՝ հաշվի առնելով նաև շուկայի ներկա իրավիճակն ու միտումները: Մասնավորապես, Նախագծի ներքո նախատեսվում է էներգաարդյունավետ վերանորոգման վարկեր տրամադրել շուրջ 50,000 շահառուների, որի պարագայում առաջիկա 3 տարվա կտրվածքով, հաշվի առնելով նաև վարկավորման առավելագույն գումարի մեծությունը (10 մլն ՀՀ դրամ), վարկավորման ծավալները կկազմեն 500 մլրդ ՀՀ դրամ։ Համեմատության համար նշենք, որ 2021 թվականի վերջի դրությամբ հիփոթեքային վարկավորման ողջ պորտֆելի մեծությունը կազմել է շուրջ 687 մլրդ ՀՀ դրամ (որի մեջ անշարժ գույքի վերանորոգման վարկերի ծավալը՝ շուրջ 42 մլրդ ՀՀ դրամ), իսկ 2021 թվականի ընթացքում տրամադրվել են շուրջ  260 մլրդ ՀՀ դրամ ծավալով հիփոթեքային վարկեր (նույն տարվա ընթացքում տրամադրված անշարժ գույքի վերանորոգման վարկերի ծավալը կազմել է շուրջ 20 մլրդ ՀՀ դրամ): Վերը նշված հանգամանքը փաստում է, որ վերանորոգման վարկերի նկատմամբ պահանջարկը շուկայում բավականին փոքր է: 

Վերոնշված հանգամանքները հաշվի առնելով՝ կարծում ենք, որ նման ծավալներով ծրագրի իրագործումն իրատեսական չէ: Որպես այլընտրանքային մոտեցում՝ առաջարկում ենք քննարկել ավելի փոքր ծավալներով ծրագրի իրագործման հնարավորությունը:

2․ Ներկայումս «Ազգային Հիփոթեքային Ընկերություն» ՎՎԿ ՓԲԸ վերաֆինանսավորմամբ հաջողությամբ իրականացվում են էներգաարդյունավետ վարկավորման ծրագրեր (մասնավորապես, Ջերմ Օջախ և Իմ Տանիք ծրագրերը, որոնց մասով առավել մանրամասն տեղեկատվությունը՝ տես հետևյալ հղումներով՝ www.jermojakh.com, https://nmc.am/hy/loan-products/ee-regional), որոնց ներքո շահառուներին բավականին մատչելի պայմաններով տրամադրվում են էներգաարդյունավետ վարկեր: Այս առումով կարծում ենք, որ շուկայում նոր պրոդուտկներ առաջարկելու անհրաժեշտությունը բացակայում է և դրա փոխարեն, պետության կողմից կարող է սուբսիդավորվել վերոնշված ծրագրերի ներքո կամ այդ ծրագրերի պայմաններին համապատասխանող վարկերի տոկոսադրույքները: 

3․ Հստակեցման կարիք ունեն նաև պետական ֆինանսավորման մասով Նախագծով բերված ծախսերի հաշվարկները: Մասնավորապես, առաջին տարվա ընթացքում շուրջ 10,000 շահառուների վարկավորման պարագայում (որի համաձայն վարկավորման ծավալները կարող են կազմել 100 մլրդ ՀՀ դրամ), նույնիսկ 9 տոկոսային կետի սուբսիդավորման դեպքում, մեր գնահատականներով պետության բեռը միջին տարեկան կտրվածքով կարող է կազմել շուրջ 6 մլրդ ՀՀ դրամ: Նույն տրամաբանությամբ, հաջորդող տարիների համար կանխատեսվող պետական աջակցության մեծությունը ևս էապես ավելին կլինի, քան նախատեսված է ծրագրով:

4․ Նախագծով չի հստակեցվում, թե վարկավորման վերաբերյալ որոշումը և ռիսկերը ո՞վ է կրելու: Մեր կարծիքով, պետք է հստակ սահմանվեն, որ այդ ռիսկերը կրում են ֆինանսական կազմակերպությունները, որոնք էլ կայացնում են վարկավորման վերաբերյալ որոշումը՝ հաշվի առնելով վարկունակության և ռիսկերի գնահատման իրենց ներքին ընթացակարգերը:

5․ Նախագծի ներքո դրված էներգաարդյունավետ ծախսերի մեծությունները (համապատասխանաբար՝ 20% և 30%) մեր կարծիքով բավականին ցածր են ու կարիք ունեն վերանայման (մասնավորապես, նմանատիպ պրոդուկտների համար գործող ծրագրերով նշված մեծությունները կազմում են օրինակ, 30% կամ 40%), ընդ որում շատ կարևոր է հստակ սահմանել նաև էներգաարդյունավետ համարվող ծախսային ուղղություններն ու դրանց գնահատման հիմնական սկզբունքներն ու մոտեցումները:
6․ Նախագծի 18-րդ կետով հղում է արվում 15-րդ կետով նախատեսված սուբսիդավորման դադարեցման հիմքերին, մինչդեռ այդ հիմքերը նախատեսված են Նախագծի 17-րդ կետով:
7․ Նախագծի նպատակներում սահմանվում է, որ ծրագրի միջոցով կրճատվելու են վերանորոգման շուկայում ստվերային գործարքները: Առաջարկում ենք հստակեցնել նշված դրույթը, մասնավորապես, թե ու՞մ կողմից է այն վերահսկվելու և ի՞նչ միջոցներով/եղանակներով, քանի որ թե «Ազգային Հիփոթեքային ընկերություն» ՎՎԿ ՓԲԸ,  և թե գործող ծրագրերի մասնակից ֆինանսական կազմակերպությունների կողմից նման գործառույթներ չեն իրականացվում՝ հաշվի առնելով նաև վերջիններիս կարողությունները:  

Հայտնում ենք նաև ՀՀ կենտրոնական բանկի պատրաստակամությունն իր  իրավասությունների շրջանակում աջակցելու ծրագրի հետագա իրագործման աշխատանքներին ու քննարկումներին:

Միաժամանակ առաջարկում ենք ծրագրի մշակման ու քննարկման աշխատանքներին ներգրավել նաև ֆինանսական կազմակերպություններին:
	Ընդունվել է:

Շահագրգիռ մարմինների հետ քննարկման արդյունքում հաշվարկները հանվել են Ծրագրից: Միաժամանակ ՀՀ կենտրոնական բանկի աջակցությամբ կատարվել են հաշվարկներ՝ ծրագրի հնարավոր շահառուների և անհրաժեշտ ֆինանսական միջոցների մասով:
Ընդունվել է ի գիտություն:
ՀՀ քաղաքաշինության կոմիտեն քաջատեղյակ է ներկայացված ծրագրերից և դրանց պայմաններից: Առաջարկը լիովին ընդունելի և ընկալելի է, սակայն առաջարկվող փոփոխությունը չի կատարվել, քանի որ ինչպես նշվել է նախագծի հիմնավորման մեջ՝ ծրագրի նպատակը բնակարանային ֆոնդի վերանորոգումն է՝ էներգաարդյունավետ  որոշակի բաղադրիչի ապահովմամբ: 
Ընդունվել է:

Շահագրգիռ մարմինների հետ քննարկման արդյունքում հաշվարկները հանվել են Ծրագրից: Միաժամանակ ՀՀ կենտրոնական բանկի աջակցությամբ կատարվել են հաշվարկներ՝ ծրագրի հնարավոր շահառուների և անհրաժեշտ ֆինանսական միջոցների մասով:
Ընդունվել է:

Նախագծի հավելվածում կատարվել է համապատասխան լրացում (նախագծի հավելվածի 12-րդ կետ):
Ընդունվել է ի գիտություն:

Առաջարկն ընկալելի է, սակայն առաջարկվող փոփոխությունը չի կատարվել, քանի որ ինչպես նշվել է նախագծի հիմնավորման մեջ՝ ծրագրի նպատակը բնակարանային ֆոնդի վերանորոգումն է՝ էներգաարդյունավետության որոշակի բաղադրիչի ապահովմամբ:
Առավել մանրամասնեցված ուղղությունները, դրանց գնահատման հիմնական սկզբունքներն ու մոտեցումները կարտացոլվեն նախագծի              2-րդ կետի համաձայն մշակվելիք կարգում:
Ընդունվել է:

Նախագծի խմբագրման արդյունքում նշված դրույթները հանվել են և պետք է սահմանվեն Ծրագրի իրականացման կարգով:

Ընդունվել է:

Առաջարկն ընդունելի է, սակայն 

ՀՀ արդարադատության նախարարության առաջարկի համաձայն նշված դրույթները հանվել են Նախագծից:
Ընդունվել է:

Առաջարկն ընդունելի է, սակայն հաշվի առնելով ժամկետի սղությունը՝ լրացուցիչ քննարկումներ (այդ թվում՝ ֆինանսական կազմակերպությունների հետ) կկազմակերպվեն նախագծից բխող կարգի մշակման ժամանակ:

	ՀՀ ֆինանսների նախարարություն
	05.04.2022թ. 

	
	01/8-4/5816-2022

	Նախագծի նախնական տարբերակի վերաբերյալ ներկայացվել է բացասական դիրքորոշում:
Այնուհետև, նախագծի լրամշակված տարբերակի վերաբերյալ ներկայացվել է դրական դիրքորոշում և որոշ դրույթների շտկման առաջարկություններ (Track Changes ձևաչափով):
	Ընդունվել է ի գիտություն:
Ընդունվել է:

Ներկայացված առաջարկներն ամբողջությամբ ընդունվել են:

	ՀՀ էկոնոմիկայի նախարարություն
	07.04.2022թ.

	
	N01/5061-2022

	Ի կատարումն Վարչապետի թիվ № 04/03.67/10130-2022 հանձնարարականի՝ ուսումնասիրելով «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» ՀՀ կառավարության որոշման նախագիծը, հայտնում ենք, որ ՀՀ էկոնոմիկայի նախարարությունը ողջունում է ներկայացված նախաձեռնությունը և դրա վերաբերյալ առարկություններ չունի։ 


	 Ընդունվել է ի գիտություն:




